
PULAARNERMI ATORTUSSAT PILLUGIT
Atortussat saaffiginnittarfimmi tunniunneqassapput. Nammineerluni anillatsinnissaat atuartullu pulaanginnerminni piareersarnissaat aamma kajumissaarutigissavarput: pulaarnermi atortussat

Pulaarnermi atortussat tassaapput 
·       saqqummersitsinerup sannaata qulaanit isigalugu titartarneqarnera
·       atuartunut paasissutissiaq pappiaraq ataaseq atuartullu akissutiminnut allattuiffissaat pappiaraq ataaseq
Quppernernut nassuiaatit tassaapput atuakkamut tassunga sammisami inissinneqarsimasumut innersuutit: “Sermermiuni nunaqarfik”
ILINNIARTITSISSUTIT PIGINNAASAQARFIILLU
Oqaluttuarisaaneq pinngortitalerinerlu, itisilerinermik sungiusarneq kiisalu allattariarsorluni oqaluttariarsorlunilu attaveqaqatigiinneq qitiutillugit.
[bookmark: _headingh.xrxlmvw73xz]ILINNIAGASSAT
atuartut piniutit atortullu ukiuni tusintilinni arlalinni ineriartortinneqarnerat pillugu ilisimasaqalissapput.
Sermermiuni nunaqarfik kiisalu Saqqaq kulturip - Dorset kulturip - Thule kulturillu nalaani nunasiartornerit pillugit immikkut ilisimasaqalissapput.

ILITSERSUUT
Atuartut saqqummersitsinermi ilisimasassarsiorlutik aallartissapput. Ilisimasassarsioreerpata sulisut innersuussinerat naapertorlugu naapiffissami katersuutsissavatit.
Saqqummersitsinerup sannaata qulaanit isigalugu titartarneqarnera eqqartussavarsi sikumerngillu Sermermiuni-nunaqarfimmik takutitsisut ujassavaat.

Atuartut peqatigalugit pappiaqqat tamaasa eqqartussavasi, taamaalillutik suliassaq sunaanersoq nalorngisaqannginniassammata. Atuartut suli nammineq atuarsinnaanngitsut atuffatissavatit.
Pappiaqqap paasissutissap saavani naatsumik atuagassiaqarpoq. Akissutinut allattuiffissami sikuminernut pingasunut nerrivimmilu ilisserummut apeqqutit marluupput. Sikumerngit ataasiakkaat assiliartaasa saniani nigaliaqarpoq naqinnertalimmik. Naqinnerit taakku atuartut katitissavaat naqinnerillu O aamma S ilanngullugit, taamaalilluni oqaaseq akuerineqaatissaq pilersillugu (Dorset) 
[bookmark: _headingh.xvqm8g8cx7xp]Pappiaqqami akissutissanik allattuiffissami atuartut akissutiminnut atatillugu allattuinissaannut imaluunniit titartaanissaannut inissaqarpoq. 
[bookmark: _headingh.lbdnphnr5jxd]Digitalimik sulinissaq orniginartinneqarpat Kangiata Illorsuata ilikkagassanut isaaffia atorneqarsinnaavoq: pulaarnermi atortussat.

Maannakkut atuartut sikuminermut ingerlassapput. Apeqqutit akissutissaannik suliaqalersinnagit sikumerngit misissoqqissaarnissaannik ilitsersuutissavatit. Tupigusuutigisaminnik apeqquteqarnissaannik kajumissaassavatit. Atuartut marlukkaarlugit imaluunniit eqimattannguakkuutaarlugit agguarnissaat iluaqutaasinnaavoq.
[bookmark: _headingh.kpbca4sytf7t]
[bookmark: _headingh.kkqkgvpov3vd]Pulaarnerup nalaani/kingorna suliaqarnernissamik siunnersuutit allat

PAASISSUTISSAT SAAVANI ASSEQ atuakkami q. 4-5
Atuartut asseq missussavaat nunaqarfittullu sumiiffiup piukkunnarnera pillugu oqaloqatigiissapput. Assip oqaasertai.
Sermermiuni nunaqarfiusiamasoq kangerliumanerup qinnguani ippimmi inissisimavoq.

PINIUTIT     q. 6-13
Atuartut nassaat itsarnisassiuunit nassaarineqarsimasut sikuminermiittut misissussavaat. Taakku pillugit atuakkami atuarsinnaapput.
Atuartut Qeqertarsuup Tunuani uumusut suut piniarneqartarnersorisatik allattussavaat. Sikuminergit allat ilaanni saqqummersitsivimmiittuni akissutissaminnut isumassarsiorsinnaalluarput.

Atuartut maku pillugit oqaloqatigissavatit: 
Qeqertarsuup Tunuani uumasut assigiinngitsut siumorneqarsinnaasut kiisalu  Qeqertarsuup Tunua sooq inunnit ornigarneqartuaannaarsimanersoq.
inuit kulturiata aallartinnera naalerneralu kiisalu suut assigiinngissutaanersut assigiissutaanersullu.
piniutinik sananermi atortussat suut atorneqarsinnaanersut.

ULU    q. 14-19
Atuartut kiliortuutit ulullu misissussavaat kiisalu ukiorpassuit ingerlaneranni qanoq ineriartorsimanersut paasiniarlugu.

Atuartut maku pillugit oqaloqatigissavatit:
ulu qanoq kiliortuummit ineriartorsimanersoq, sunillu atortussanik sananeqaateqarnersoq.
ujaqqat assigiingitsut suut sumullu ukiorpassuit ingerlaneranni atorneqartarsimaneri.
ulup eqqunngitsumik arnaassutsimut ilisarnaatitut atorneqarsimanera, tassami  angutinit aamma atorluarneqartarsimammat.
ilisarnaatit pingaaruteqarnerat kiisalu arnaassutsimut angutaassutsimullu ilisarnaataat allat atuartunit ilisimaneqartut.
ilisarnaatit tamakku atorneqartarneranut suna siunertaanersoq.

QULLEQ    q. 20-23
Atuartut qulleq misissussavaat sumullu qanorlu atorneqartarnersoq paasiniarlugu.

Atuartut maku pillugit oqaloqatigissavatit:
umasoq tamakkerlugu atorneqartarsimanera; soorlu atisaliornermut, nerisassiornermut qaamanermullu.
kallerup inneranik qulliup taarserneqarsimanera, qangalu
kissassutsip nukinga nukissiutillu allat.

NERRIVIMMI ILISSERUT        q. 20-23
Nerrivimmi ilisserummi Sermermiuni nunaqarfimmi ukiut immikkoortut sisamat nalaanni qanoq isikkoqarsimanersoq takutinneqarpoq:
Kr. in. king. ukiut 2500 - 0
0 -1200
1200 - 1600
1741 - ullutsinnut tikillugu

Isiginnaagassiat titartakkat isiginnaartinnagit ukiunut immikkoortunut sisamanut siulequtsiussatut allaaserisat atuartut atuassavaat. Oqaasertai nerriviup ilisserutip ataatungaani allassimapput.

Atuartut maku pillugit oqaloqatigissavatit:
tamaani nunasisimasut inuiaat kikkuunersut taakkulu kulturiat
isiginnaagassiani titartakkani piniutit suut atorneqarnersut.
kulturit assiginngitsut arlalippassuit, tamaaniissimaneranilli takussutissarpassuarnik nassaartoqarsinnaanngilaq. Tamanna aamma inuit tamarmik illoqarfik najugarisarsi qimakkaluarpassut atuutissagaluarpa?

[bookmark: _headingh.kfecqbw4t66h]Pulaareernerup kingorna suliassatut siunnersuutit allat 

Klassimi ataatsimoorlusi inaarutaasumik eqikkaassaasi, atuartullu eqimattannguakkuutaarlutik akissutitik oqaluuserissavaat. Atuartut ataasiakkaat tamarmik akissutiminnik saqqummiussinissaat pingaaruteqarpoq. Eqimattat akissutit pitsaanerpaat toqqassavaat, taakkulu atuaqatiminnut tamanut tusarliutissavaat.

Pulaareernerup kingorna qulequttat maku suliareqqissinnaavasi.
nunasiartornerit assigiinngitsut
ilisarnaatit, ukiorpassuit ingerlaneranni ullumikkullu arnaassutsimut angutaassutsimullu ilisarnaatit atorneqartarnersut.

[bookmark: _headingh.gjdgxs]Kangiata Illorsuata ilinniagassanik isaaffiani Sermermiuni-nunaqarfimmut atortussat amerlanerusut pissarsiarineqarsinnaapput.

